
1. INTRODUCIÓN 

A seguridade viaria constitúe un importante problema social. A escala internacional, a preocupación 

pola seguridade viaria foi en aumento. 

En 2011, as Nacións Unidas proclamaron o Decenio de Acción para a Seguridade Viaria 2011-2020, 

co propósito de estabilizar e posteriormente reducir as mortes por sinistros viarios a nivel mundial 

para 2020. En 2015, as Nacións Unidas aprobaron os Obxectivos de Desenvolvemento Sostible da 

Axenda 2030. Dous anos máis tarde, en 2017, os Estados membros da Unión Europea, mediante a 

Declaración da Valeta, comprometéronse a dar continuidade a avances logrados durante a década 

2011-2020 na mellora da seguridade viaria, fixando como meta final a Visión Cero para o ano 2050 e 

establecendo obxectivos intermedios para o período 2021-2030, entre eles, a redución á metade do 

número de falecidos e feridos graves en accidentes de tráfico. En xuño de 2019 presentouse o 

documento “Plan Estratéxico da Unión Europea en seguridade viaria 2021-2030 – Seguintes pasos 

para a Visión Cero”, que fixaba como obxectivo cuantitativo principal reducir nun 50% a mortalidade 

na estrada entre 2020 e 2030. En outubro de 2021 a Organización Mundial da Saúde e as Nacións 

Unidas publicaron o Plan Mundial para o Segundo Decenio de Acción para a Seguridade Viaria 2021-

2030, reforzando o enfoque global cara á Visión Cero. 

En España, a Estratexia de Seguridade Viaria 2011-2020 da Dirección Xeral de Tráfico, xa se 

fundamentaba nos principios do Sistema Seguro, adaptados á realidade nacional e cunha visión a 10 

anos. En xuño de 2022, a Dirección Xeral de Tráfico presentou a Estratexia de Seguridade Viaria 2030, 

coa misión de reducir á metade para o ano 2030 o número de mortes e lesionados graves causadas 

por accidentes de tráfico. 

 
Gráfico 1 Os obxectivos de seguridade viaria da UE desde 2001. (ECA. 

https://www.eca.europa.eu/en/publications?ref=sr-2024-04) 

 
Gráfico 2. Estratexia de Seguridade 

Viaria 2030. (Dirección Xeral de Tráfico). 

Neste marco, a Xunta de Galicia, co obxectivo de adaptar a súa política de seguridade viaria á 

evolución da mobilidade, ao contexto internacional e nacional e ás demandas sociais dunha 

mobilidade segura, saudable e sostible, foi desenvolvendo desde 2006, unha intensa labor de mellora 

da seguridade en toda a súa rede viaria, así como un notable esforzo de coordinación con outras 

entidades, mediante a elaboración dos Plans de Seguridade Viaria de Galicia para os períodos 2006-

2010, 2011-2015, 2016-2020 e 2022-2025. En cada un deles definíronse uns obxectivos estratéxicos 

que levaban aparellada a posta en marcha de numerosas acción, que repercutiron nunha mellora da 

seguridade viaria.  

https://www.eca.europa.eu/en/publications?ref=SR-2024-04

A finalización do período de vixencia do Plan de Seguridade viaria de Galicia 2022-2025, fai necesario 

revisar os actuais instrumentos de planificación e aprobar un novo Plan de Seguridade Viaria de 

Galicia para o período 2026-2030 

    
Plan de Seguridade Viaria de 

Galicia 2006-2010 
Plan de Seguridade Viaria de 

Galicia 2011-2015 
Plan de Seguridade Viaria de 

Galicia 2016-2020. 
Plan de Seguridade Viaria de Galicia 

2022-2025. Visión Cero” 
 

Gráfico 3. Plans de Seguridade viaria de Galicia (Xunta de Galicia). 

 

2. PRINCIPAIS CIFRAS 

A análise dos datos de sinistralidade é o elemento fundamental de partida para expor unha avaliación 

e unha xestión efectiva da seguridade viaria. 

As cifras correspondentes aos anos 2020 e 2021 deben contextualizarse dentro da situación 

excepcional pola pandemia da COVID-19. 

 

2.1. Accidentes con vítimas en vías interurbanas 

O gráfico seguinte mostra como a evolución do número de accidentes con vítimas rexistrados nas 

vías interurbanas de Galicia foi similar á rexistrada no conxunto de España para este tipo de vías. 

 

Gráfico 4. Evolución dos accidentes con vítimas en Galicia e en España en vías interurbanas (DGT) 

No período 2011-2025, o número de accidentes con vítimas rexistrados nas vías interurbanas de 

Galicia aumentou un 3%. 

 

Gráfico 5. Evolución dos accidentes con vítimas en Galicia en vías interurbanas. (DGT) 

 

E na rede de estradas de titularidade autonómica de Galicia rexistrouse un descenso da sinistralidade 

viaria con vítimas do 2% entre o ano 2011 e 2025.  

 

Gráfico 6. Accidentes con vítimas en estradas de titularidade autonómica de Galicia. (Xunta de Galicia). 

 

2.2. Falecidos en accidentes con vítimas en vías interurbanas 

No conxunto de España, o número de falecidos descende de forma moi significativa entre 2011 e 

2013, momento no que se instala unha tendencia de estabilidade, con pequenas oscilacións anuais. 

Galicia segue un patrón temporal similar. 

2
6

6
6 2
8

6
8

3
0

1
0

2
9

8
2

2
5

8
9 2
8

2
2

2
8

5
9

2
8

6
0

2
7

8
3

2
0

6
5

2
2

2
4

2
3

8
1

2
4

8
4

2
5

1
2 2
7

3
7

1500

2000

2500

3000

3500

2
0

1
1

2
0

1
2

2
0

1
3

2
0

1
4

2
0

1
5

2
0

1
6

2
0

1
7

2
0

1
8

2
0

1
9

2
0

2
0

2
0

2
1

2
0

2
2

2
0

2
3

2
0

2
4

2
0

2
5

Evolución dos accidentes con vítimas en Galicia en vías interurbanas. 
Período 2011-2025

COVID-19

PSV 2011-2015 PSV 2016-2020 PSV 2022-2025

Datos 2025 provisionais

1140
1227 1233

1299

1154

1254
1210 1229

1151

871
940

1016

1122
1077 1114

2011 2012 2013 2014 2015 2016 2017 2018 2019 2020 2021 2022 2023 2024 2025

Accidentes con vítimas nas estradas autonómicas de Galicia

PSV 2011-2015 PSV 2016-2020 PSV 2022-2025

COVID-19

Datos 2025 provisionais



 

 

 
 

PLAN DE SEGURIDADE VIARIA DE GALICIA 2026-2030 
RESUMO PROVISIONAL 

 5 
 

 

Gráfico 7. Falecidos en accidentes con vítimas en Galicia e en España en vías interurbanas. (DGT) 

 

En Galicia, tal e como se aprecia no gráfico seguinte, o número de falecidos entre 2011 e 2024 

diminuíu un 38%, pasando de 161 falecidos en 2011 a 100 en 2024. 

 

Gráfico 8. Falecidos en accidentes de tráfico en vías interurbanas en Galicia. (DGT) 

 

En relación ao número de falecidos en accidentes de tráfico na rede de estradas de titularidade 

autonómica de Galicia, a cifra diminuíu un 18% entre 2011 (50 falecidos) e 2025 (41 falecidos). 

 

Gráfico 9. Falecidos en accidentes de tráfico en estradas de titularidade autonómica de Galicia  
(Xunta de Galicia) 

2.3. Accidentalidade de usuarios vulnerables en vías interurbanas 

O número de accidentes nos que se viron implicadas motocicletas seguiu unha tendencia alternativa 

de aumentos e descensos.  

 

Gráfico 10. Accidentes con motocicletas nas estradas de titularidade autonómica de Galicia  
(Xunta de Galicia) 

 

En canto aos accidentes nos que se viron implicados ciclistas, móstrase no gráfico inferior a evolución 

histórica anual, que foi variable ao longo dos últimos anos, presentando ascensos e descensos 

alternativamente. 

 
Gráfico 11. Accidentes con ciclistas en estradas de titularidade autonómica de Galicia (Xunta de Galicia) 

 

O número de atropelos de peóns presenta unha tendencia descendente desde o ano 2014, ano que 

rexistrou o máximo da serie (107 atropelos), diminuíndo un 28% entre os anos 2014 e 2025. 

 

Gráfico 12. Atropelos a peóns en estradas de titularidade autonómica de Galicia (Xunta de Galicia) 

3. O PLAN DE SEGURIDADE VIARIA DE GALICIA 2022-

2025 “VISIÓN CERO”. 

O “Plan de Seguridade viaria de Galicia 2022-2025. Visión Cero” aprobouse  polo Consello da Xunta 

o 28/04/2022, sendo un documento que recollía accións a desenvolver que repercutisen nunha 

mellora de seguridade viaria en Galicia. 

 

3.1. Consecución de obxectivos estratéxicos e desenvolvemento de 

accións. 

En relación ao establecemento de obxectivos estratéxicos, é interesante valorar como os plans de 

seguridade viaria de Galicia adaptándose ás estratexias mundiais, europeas e nacionais. Neste 

sentido, o Plan de Seguridade Viaria 2022-2025 articulouse de acordo aos seguintes eixos, que 

forman parte da formulación de Sistema Seguro: 

• Eixo 1: transporte multimodal e planificación do uso do solo. 

• Eixo 2: Infraestrutura segura 

• Eixo 3: Vehículos seguros 

• Eixo 4: Uso seguro das vías. 

• Eixo 5: Resposta tras os accidentes. 

Ao longo do desenvolvemento dos plans de seguridade viaria, realizouse unha valoración do seu grao 

de execución con carácter anual e con máis detalle nos períodos intermedios (2024 no caso do Plan 

2022-2025). Na seguinte táboa inclúese unha valoración do desenvolvemento do Plan de Seguridade 

Viaria 2022-2025 na finalización do seu prazo: 

PLAN DE SEGURIDADE VIARIA DE GALICIA 2022-2025 – VALORACIÓN EN 2024 

Obxectivo 
cuantitativo 

“Obxectivo 25-25-25”: 

 

• Alcanzar unha redución do 25% do número de falecidos e feridos graves en estradas 
interurbanas no período 2022-2025 en Galicia, respecto aos datos de 2019. 

Vítimas en vías interurbanas (falecidos+graves en Galicia, 2019): 508 
Vítimas en vías interurbanas (falecidos+graves en Galicia, 2024): 420 
Vítimas na rede autonómica (falecidos+graves, 2019): 225 
Vítimas na rede autonómica (falecidos+graves, 2025): 262 

• Redución do 25% dos falecidos e feridos graves vulnerables: peóns, ciclistas, usuarios 
de ciclomotor e motociclistas no período 2022-2025 en Galicia, respecto aos datos de 
2019. 

Peóns vítimas na rede autonómica (falecidos+graves, 2019): 33 
Peóns vítimas na rede autonómica (falecidos+graves, 2025): 29 
Ciclistas vítimas na rede autonómica (falecidos+graves, 2019): 6 
Ciclistas vítimas na rede autonómica (falecidos+graves, 2025): 17 
Motociclistas vítimas na rede autonómica (falecidos+graves, 2019): 34 
Motociclistas vítimas na rede autonómica (falecidos+graves, 2025): 72 
Vítimas usuarios de ciclomotor na rede autonómica (falecidos+graves, 2019): 7 
Vítimas usuarios de ciclomotor na rede autonómica (falecidos+graves, 2024): 6 

• En travesías, reducir nun 25% o número de falecidos e feridos graves en 2022-2025 en 
Galicia, respecto aos datos de 2019. 

Vítimas en travesías da rede autonómica (falecidos+graves, 2019): 92 
Vítimas en travesías da rede autonómica (falecidos+graves, 2014): 94 



 

 

 
 

PLAN DE SEGURIDADE VIARIA DE GALICIA 2026-2030 
RESUMO PROVISIONAL 

 8 
 

PLAN DE SEGURIDADE VIARIA DE GALICIA 2022-2025 – VALORACIÓN EN 2024 

Obxectivos 
estratéxicos 

Reto 1: Visión cero en usuarios 
vulnerables: mellora da seguridade dos 
peóns  

4 accións planificadas: 4 accións realizadas. 
Grao de cumprimento: 100%  

Reto 2: Visión cero en usuarios 
vulnerables: mellora da seguridade dos 
ciclistas  

2 accións planificadas: 2 accións realizadas. 
Grao de cumprimento: 100%  

Reto 3: Visión cero en usuarios 
vulnerables: mellora da seguridade de 
usuarios de ciclomotor e motociclistas  

2 accións planificadas: 2 accións realizadas. 
Grao de cumprimento: 100%  

Reto 4: Programa de mellora de actitudes 
cara á visión cero.  

20 accións planificadas: 16 accións 
realizadas + 4 accións non realizadas (en 
2025). 
Grao de cumprimento: 80%: 

 

Reto 5: Programa de eliminación de 
tramos de concentración de accidentes 
(TCA).  

2 accións planificadas: 2 accións realizadas. 
Grao de cumprimento: 100%  

Reto 6: Visión cero na sinistralidade por 
saída de vía: plan de estradas que 
perdoan  

1 acción planificada: 1 acción realizada. 
Grao de cumprimento: 100%:  

Reto 7: Visión cero nos choques frontais e 
frontolaterais.  

1 acción planificada: 1 acción realizada. 
Grao de cumprimento: 100%:  

Reto 8: Plan específico de mellora da 
infraestrutura desde a perspectiva da 
prevención de accidentes  

6 accións planificadas: 6 accións realizadas. 
Grao de cumprimento: 100%:  

Reto 9: Plan de asistencia e apoio integral 
ás vítimas.  

9 accións planificadas: 9 accións realizadas. 
Grao de cumprimento: 100%:  

Reto 10: Accións específicas centradas en 
grupos de especial risco ou 
vulnerabilidade  

7 accións planificadas: 7 accións realizadas. 
Grao de cumprimento: 100%:  

Outras accións estratéxicas 4 accións planificadas: 3 accións realizadas 
+ 1 acción eliminada (en 2024) 
Grao de cumprimento: 75% 

 

Valoración 
global ao 
finalizar o 
Plan 

Avanzado grao de desenvolvemento das accións do plan (das58 accións previstas, 
executáronse 53 accións, 1 foi eliminada e 4 non se iniciaron), conseguindo un grao de 
desenvolvemento do plan do 91%.  

Táboa 1. Valoración do Plan de Seguridade Viaria de Galicia 2022-2025 á súa finalización 
(Xunta de Galicia) 

 

É preciso resaltar que os obxectivos cuantitativos expostos resultaron moi ambiciosos e, segundo se 

pode ver na táboa anterior, non se conseguiron na maior parte dos ámbitos, a pesar do elevado grao 

de execución das medidas expostas.  

  



 

 

 
 

PLAN DE SEGURIDADE VIARIA DE GALICIA 2026-2030 
RESUMO PROVISIONAL 

 9 
 

3.2. Participación pública e de axentes sociais. 

É destacable a participación de entidades públicas e privadas e que esta participación se pode 

considerar consolidada no tempo, aspectos moi interesantes para conseguir unha maior 

participación social nas estratexias de mellora da seguridade viaria. A táboa seguinte mostra as 

entidades públicas e privadas que participaron no Plan 2022-2025: 

PLAN DE SEGURIDADE VIARIA 2022-2025 
ENTIDADES PÚBLICAS OUTROS PARTICIPANTES 

Consellería de Infraestruturas e Mobilidade – Axencia 
Galega de Infraestruturas  

• AESLEME 

• ANEAC-FENEAC 

• Asociación Española de la Carretera 

• Asociación Nacional de Motoristas 

• Asociación Amigos do Camiño  

• Asociación Nacional de Empresas de Auxilio en 
Carretera (AENAC) 

• Centro Tecnológico de Automoción de Galicia - 
CTAG 

• COGAMI  

• CONBICI 

• Colexio Oficial de Enxeñeiros Industriais de Galicia 

• Colexio de Enxeñeiros de Camiños, Canles e 
Portos de Galicia 

• Colexio de Enxeñeiros de Obras Públicas. Zona 
Galicia  

• Colexio Oficial de Psicólogos de Galicia 

• Compañías aseguradoras – UNESPA  

• Federación Galega de Autoescolas 

• Federación Galega de Ciclismo 

• Federación Galega do Taxi - Federación de 
Autónomos do Taxi  

• FEGABUS 

• FEGAC, FEDERACIÓN GALEGA DE ASOCIACIÓNS 
AMIGOS DO CAMIÑO  

• FEGAMP 

• FEGATRANS-APETAMCOR 

• FEGATRAMER 

• FEGATRAVI 

• Fundación MAPFRE  

• Plataforma Motera para la Seguridad Vial 

• PAT 

• RACE 

• STOP ACCIDENTES 

Consellería de Infraestruturas e Mobilidade – Dirección 
Xeral de Mobilidade 

Consellería de Presidencia, Xustiza e Turismo – Axencia 
Galega de Emerxencias (AXEGA) 

Consellería de Presidencia, Xustiza e Turismo – 
Academia Galega de Seguridade Pública (AGASP) 

Consellería de Presidencia, Xustiza e Turismo – Dirección 
Xeral de Emerxencias e Interior 

Consellería de Facenda e Administración Pública - Escola 
Galega de Administración Pública (EGAP) 

Consellería de Sanidade – Dirección Xeral de Saúde 
Pública 

Consellería de Sanidade - SERGAS 

Consellería de Cultura, Educación e Universidade 

Consellería de Medio Ambiente, Territorio e Vivenda - 
Dirección Xeral de Patrimonio Natural 
Consellería do Medio Rural  – Dirección Xeral de 
Desenvolvemento Rural 

Consellería de Política Social – Dirección Xeral de 
Inclusión Social 
Consellería de Emprego e Igualdade – Instituto Galego de 
Seguridade e Saúde Laboral (ISSGA) 

Consellería de Economía, Emprego e Innovación – 
Dirección Xeral de Planificación Enerxética e Recursos 
Naturais 

Dirección Xeral de Tráfico 

Demarcación de Estradas do Estado en Galicia 

Voluntarios de Protección Civil  

Concellos 

Policía local 
Agrupación de Tráfico da Garda Civil 

4. MISION E VISIÓN ESTRATÉXICA 

“A misión do Plan de Seguridade Viaria de Galicia 2026-2030 é reducir de forma sostida e significativa 

o número de falecidos e feridos graves en accidentes de tráfico na rede de estradas de titularidade 

autonómica de Galicia”, mediante a aplicación de medidas baseadas na evidencia, aliñadas coa 

Estratexia de Seguridade Viaria 2030 da Dirección Xeral de Tráfico e cos principios internacionais de 

Visión Cero e Sistema Seguro. Esta misión fundaméntase na protección da vida e no recoñecemento 

de que as persoas son vulnerables e cometen erros, polo que o sistema debe deseñarse para evitar 

que estes erros deriven en consecuencias irreversibles. 

O Plan de Seguridade Viaria de Galicia 2026-2030 ten como propósito consolidar un sistema viario 

seguro, resiliente e adaptado aos cambios nos patróns de mobilidade de Galicia, incorporando a 

innovación tecnolóxica, a análise avanzada de datos e a mellora continua como ferramentas esenciais 

para a toma de decisións e a avaliación de resultados. O Plan constitúe a continuidade natural do 

Plan de Seguridade Viaria de Galicia 2022‑2025 e mantén a estrutura estratéxica do Sistema Seguro.  

A visión do Plan de Seguridade viaria de Galicia 2026-2030 é avanzar cara ao obxectivo cero falecidos 

e feridos graves nas estradas galegas en 2050, en liña coa Visión Cero e contribuíndo así ao obxectivo 

da Estratexia de Seguridade Viaria 2030 da DGT”. Esta visión implica non só reducir progresivamente 

a sinistralidade, senón integrar a seguridade viaria como un valor esencial en todas as políticas 

relacionadas coa mobilidade, a sustentabilidade ambiental, a planificación territorial e a saúde 

pública, impulsando un sistema seguro, equitativo e orientado ao benestar de toda a cidadanía. 

5. OBXECTIVOS 

5.1. Xustificación previa  

Para establecer os obxectivos do Plan de Seguridade Viaria de Galicia 2026-2030 tivéronse en conta 

as consideracións seguintes: 

1. Tómanse como punto de partida os datos de sinistralidade relativos ao ano 2019. No ano 2020, 

como consecuencia da pandemia de COVID-19, aplicáronse diversas restricións á mobilidade 

que provocaron unha notable diminución dos desprazamentos e, como resultado directo, unha 

redución significativa no número de accidentes de tráfico. Os efectos da pandemia na 

mobilidade non se superaron ata 2022, cando os movementos de longo percorrido seguiron a 

tendencia crecente iniciada en 20133. Considérase que os datos de 2019 atópanse menos 

condicionados polas alteracións de mobilidade derivadas da pandemia de COVID-19; este 

mesmo criterio foi aplicado pola Dirección Xeral de Tráfico na fixación de obxectivos para o 

período 2021-2030. 

Gráfico 13. Evolución dos desprazamentos de longo percorrido rexistrados pola DGT entre 2009 e 2024. 
(Dirección Xeral de Tráfico) 

2. O Plan de Seguridade Viaria de Galicia 2026-2030, do mesmo xeito que o seu predecesor, é un 

plan promovido pola Xunta de Galicia no que, aínda que se integran outras administracións, as 

competencias de actuación están limitadas, o que dificulta a capacidade para garantir resultados 

cuantitativos.  

3. Os obxectivos expóñense de acordo coa realidade do territorio galego:  

a) Peso elevado da rede de estradas autonómica. En Galicia hai un total de 17.593 Km de estradas 

pertencentes ás distintas titularidades, coa seguinte repartición:  

• Rede de estradas de titularidade do Estado (RCE): 2.375 Km (13,5% do total) 

• Rede de estradas de titularidade autonómica de Galicia (RAEG) (Xunta de Galicia): 5.487 

Km (31,2% do total) 

• Rede de estradas de titularidade provincial (Deputacións): 9.731 Km (55,3% do total) 

b) Dispersión territorial. Os datos publicados polo INE en Nomenclátor (inventario oficial de 

entidades de poboación e asentamentos) poñen de manifesto a dispersión territorial de 

Galicia: contabilízanse un total de 20.872 núcleos diseminados (vivendas dispersas fóra de 

núcleo que non configuran un municipio nin unha entidade ou núcleo de poboación, que 

supón un conxunto de polo menos dez edificacións), que supoñen un 32% do total de 

entidades de poboación na Comunidade Autónoma; este dato é moi superior ao doutras 

rexións como por exemplo Castela e León (15%), Castela A Mancha (19%) ou Estremadura 

(26%). En termos comparativos, en Galicia concéntrase o 51% do total de núcleos  diseminados 

de España. 

c) Envellecemento demográfico. O índice de envellecemento aumentou un 24% en Galicia no 

período 2010-2024; se no 2010 había uns 139 galegos de 65 ou máis anos por cada 100 por 

baixo da vintena, en 2024 aumentaran ata os 172. A idade media dos galegos pasou de 44,83 

anos en 2010 a 48,52 anos en 2025, sendo unha da Comunidades Autónomas de España con 

maior idade media. 

 

Crise Crecemento Recuperación 

Movementos longo percorrido DGT 

Gráfico 14. Índice de envellecemento da poboación en Galicia. (Observatorio de Saúde Pública de Galicia. Conselleria 
de Sanidade. Xunta de Galicia). 

 

Gráfico 15. Idade media da poboación por Comunidade Autónoma no ano 2025. (INE) 

4. Nun marco de tendencia crecente da sinistralidade a nivel nacional e internacional, o Plan de 

Seguridade Viaria de Galicia 2026-2030 alíñase coa Estratexia de Seguridade Viaria 2030 da DGT, 

sendo coherente co enfoque de Sistema Seguro e Visión Cero. 

5. Galicia xa presenta taxas relativamente baixas, tanto do número de falecidos como de feridos 

graves en comparación con España. Canto menor é a taxa inicial, máis difícil é lograr reducións 

porcentuais elevadas. É por iso importante fixar un obxectivo de redución progresivo e 

alcanzábel que manteña a aliñación estratéxica coa Visión Cero, pero axustando a ambición 

cuantitativa. 

5.2. Obxectivos xerais  

En función do anterior, establécense os seguintes tres obxectivos xerais: 

OX-1. Redución de vítimas mortais: Reducir de forma continuada o número de persoas falecidas 

en sinistros viarios na rede de estradas de titularidade autonómica de Galicia, respecto ao 

ano base 2019, consolidando unha tendencia de descenso na senda da Visión Cero. 

OX-2. Redución de feridos graves: Reducir de forma continuada o número de persoas feridas 

graves en sinistros viarios na rede de estradas de titularidade autonómica de Galicia, 

respecto ao ano base 2019, consolidando unha tendencia de descenso na senda da Visión 

Cero. 

OX-3. Mellora do risco relativo: Diminuír o IP e IM1 na rede de estradas de titularidade 

autonómica de Galicia, garantindo que a mellora en seguridade viaria sexa independente das 

variacións na mobilidade.  

5.3. Obxectivos parciais  

O Plan de Seguridade Viaria de Galicia 2026-2030 busca lograr tendencias direccionais á baixa no 

número de vítimas mortais e graves en accidentes de tráfico na rede autonómica interurbana galega. 

Así mesmo, establécense os seguintes 5 obxectivos parciais por ámbitos prioritarios, aliñados cos 

establecidos na Estratexia de Seguridade Viaria 2030 da DGT:  

OP1. Vías autonómicas seguras • Reducir a sinistralidade mortal e grave en vías interurbanas e travesías. 

• Diminuír a incidencia e severidade dos accidentes por saídas de vía. 

• Diminuír a incidencia e severidade dos choques frontais e frontolaterais.  

• Conseguir unha redución anual de sinistralidade e vítimas no conxunto dos 
Treitos de Concentración de Accidentes (TCAs). 

OP2. Usuarios vulnerables seguros • Reducir o número de peóns, ciclistas e motociclistas implicados en accidentes 
en vías interurbanas e travesías.  

• Reducir o número de peóns maiores de 65 anos implicados en atropelos 

• Reducir o número de falecidos e feridos graves de peóns, ciclistas e 
motociclistas implicados en accidentes en vías interurbanas, segundo os 
diferentes grupos de idade. 

OP3. Control e mitigación dos 
factores concorrentes  

• Diminuír a presenza de velocidade inadecuada nos sinistros graves. 

• Reducir a incidencia do consumo de alcol e drogas nos sinistros graves. 

• Reducir os accidentes con vítimas asociados á sinistralidade viaria laboral. 

OP4. Educación, comunicación e 
cultura de seguridade viaria 

• Incrementar as campañas de comunicación sobre seguridade viaria 

• Incrementar os cursos e xornadas en seguridade viaria. 

OP5. Mellora do tempo de 
resposta post‑sinistro  

• Reducir os tempos medios de resposta en emerxencias, reforzando a 
coordinación, protocolos, formación e tecnoloxía. 

Táboa 2. Obxectivos parciais propostos para o Plan de Seguridade Viaria de Galicia 2026-2030. (Elaboración propia) 

 
1 IP: Índice de Perigosidade (relación entre o número de accidentes con vítimas e o tráfico); IM: Índice de Mortalidade 

(relación entre o número de falecidos e o tráfico). No anexo pódese consultar a evolución dos valores do IP e IM nas 
estradas de titularidade autonómica de Galicia. 



 

 

 
 

PLAN DE SEGURIDADE VIARIA DE GALICIA 2026-2030 
RESUMO PROVISIONAL 

 14 
 

6. LIÑAS DE ACTUACIÓN, ACCIÓNS E INDICADORES 

Propóñense 5 liñas de actuación aliñadas cos obxectivos xerais e parciais do Plan. 

LIÑAS DE ACTUACIÓN DESCRICIÓN ALIÑADA CON 

LA-1. Vías seguras Actuacións de mellora da infraestrutura para reducir o risco de 
accidentes. Esta liña busca construír contornas que minimicen o 
erro humano e reduzan a gravidade dos sinistros, enfocándose en 
estradas que perdoan, vías acougadas, infraestruturas seguras para 
mobilidade activa. 

Obxectivo estratéxico: Redución de sinistralidade e severidade en 
vías interurbanas e travesías 

OX-1: Redución de vítimas mortais 
OX-2: Redución de feridos graves 
OX-3: Mellora do risco relativo 
 
OP-1: Vías autonómicas seguras 

LA-2. Usuarios 
vulnerables seguros 

Actuacións de mellora da seguridade viaria dos usuarios 
vulnerables. Esta liña busca construír contornas que minimicen o 
erro humano e reduzan a gravidade dos sinistros, enfocándose nos 
peóns, ciclistas e motociclistas mediante estradas que perdoan, vías 
acougadas, infraestruturas seguras para mobilidade activa. 

Obxectivo estratéxico: Redución de sinistralidade e severidade dos 
sinistros con usuarios vulnerables en vías interurbanas e travesías 

OX-1: Redución de vítimas mortais 
OX-2: Redución de feridos graves 
OX-3: Mellora do risco relativo 
 
OP2: Usuarios vulnerables 

LA-3. Vehículos 
seguros, control e 
comportamentos de 
risco 

Mellora da seguridade dos vehículos que circulan polas estradas 
galegas. Diminuír a frecuencia e as consecuencias dos accidentes de 
tráfico derivados das condutas de risco, como o exceso de 
velocidade, o consumo de alcol ou drogas, etc. Dirixida a garantir 
que os vehículos que circulan cumpren estándares de seguridade, 
reducindo riscos mecánicos e asegurando o cumprimento 
normativo. 

Obxectivo estratéxico: Diminuír factores concorrentes e riscos 
mecánicos → reducir velocidade, alcol, drogas, distraccións e 
mellorar cumprimento normativo 

OX-1: Redución de vítimas mortais 
OX-2: Redución de feridos graves 
OX-3: Mellora do risco relativo 
 
 
OP3: Control e mitigación dos 
factores concorrentes 

LA-4. Persoas 
competentes e seguras 

Fortalecemento das competencias, actitudes e capacidades dos 
usuarios da vía mediante programas de formación e educación 
viaria, asegurando que dispoñan dos coñecementos, habilidades e 
condicións físicas e psicolóxicas necesarias para unha condución 
responsable. Esta liña impulsa a educación e a formación viaria en 
todos os grupos de poboación, promovendo un cambio cultural que 
incremente a capacidade individual para desprazarse de forma 
segura, informada e responsable. 

Obxectivo estratéxico: Incrementar a educación, a sensibilización e 
a cultura viaria en toda a sociedade galega → Redución de 
comportamentos de risco e fortalecemento da cultura preventiva. 

OX-1: Redución de vítimas mortais 
OX-2: Redución de feridos graves 
OX-3: Mellora do risco relativo 
 
 
OP3: Control e mitigación dos 
factores concorrentes 
OP4: Educación, comunicación e 
cultura 

LA-5. Resposta ao 
sinistro rápida e eficaz 

Accións destinadas a mellorar a resposta tras un accidente de 
tráfico, incrementando a eficacia dos servizos de emerxencia e 
garantindo o apoio sanitario, operativo e psicolóxico necesario para 
reducir as consecuencias do sinistro. Esta liña fortalece todo o 
ecosistema de atención tras o sinistro, clave no Sistema Seguro para 
mitigar consecuencias e salvar vidas. 

Obxectivo estratéxico: Reducir tempos de resposta, mellorar 
supervivencia e proporcionar apoio integral 

OX-1: Redución de vítimas mortais 
OX-2: Redución de feridos graves 
OX-3: Mellora do risco relativo 
 
 
OP5: Mellora do tempo de 
resposta postsiniestro 

Táboa 3. Liñas de acción propostas para o Plan de Seguridade Viaria de Galicia 2026-2030. (Elaboración propia) 

  



 

 

 
 

PLAN DE SEGURIDADE VIARIA DE GALICIA 2026-2030 
RESUMO PROVISIONAL 

 15 
 

Cada liña de actuación desenvolverase por medio dun conxunto de accións . 

LIÑA DE ACTUACIÓN ACCIÓN 

LA-1. Vías 
seguras 

Xestión de Tramos de 
concentración de 
accidentes (TCA) 

• Plan de identificación e xestión de tramos de concentración de accidentes e outras 
actuacións de seguridade viaria 

• Mellora de interseccións e accesos 

Visión Cero na 
sinistralidade por saída 
de vía: estradas que 
perdoan 

• Mellora da seguridade das marxes das estradas 

Visión Cero nos 
choques frontais e 
frontolaterais 

• Actuacións específicas de reforzo de separación de sentidos 

Visión Cero na 
sinistralidade con fauna 

• Medidas para a redución da sinistralidade con fauna 

• Monitorización dos Tramos de Concentración de Accidentes con Animais (TCAAS) 

Mellora da 
infraestrutura desde a 
perspectiva da 
prevención de 
accidentes 

• Consideración do compoñente de seguridade viaria na planificación e ordenación do 
territorio 

• Incorporación da seguridade viaria nos proxectos de estradas 

• Construción de novos eixos de comunicación 

• Actuacións de conservación na rede viaria 

• Actuacións en camiños rurais: execución de obras e creación de novos camiños 

• Desenvolvemento de normativa e recomendacións de seguridade viaria en 
infraestruturas 

• Áreas de estacionamento seguro e protexido 

LA-2. Usuarios 
vulnerables 
seguros 

Peóns seguros • Construción de beirarrúas e sendas peonís 

• Mellora da seguridade en travesías, pasos peonís e cruces sen prioridade 

• Mellora da accesibilidade e seguridade das paradas de autobús 

• Repartición de elementos reflectores para usuarios vulnerables – peóns 

• Estacións intermodais 

Ciclistas seguros • Construción de carrís bici 

• Repartición de elementos reflectores para usuarios vulnerables - ciclistas 

Motociclistas seguros • Instalación de sistemas de protección de motociclistas en barreiras de seguridade 

LA-3. Vehículos 
seguros, control e 
comportamentos 
de risco. 

Mantemento adecuado • Posta en valor da inspección técnica de vehículos como instrumento de mellora da 
seguridade viaria 

Control • Accións de control do transporte por estrada 

• Accións de control do transporte por estrada - tacógrafos 

• Consulta pública de talleres habilitados 

LA-4. Persoas 
competentes e 
seguras 

Cursos, programas e 
accións de formación e 
educación viaria 

• Cursos de condución segura para usuarios de motocicleta 

• Accións formativas para traballadores do transporte público e condutores profesionais 

• Programa de Mobilidade Sostible e Segura – Plan Proxecta 

• Formación específica de seguridade viaria para policía local e agrupacións de voluntarios 
na intervención dos accidentes na estrada 

• Actividades formativas de seguridade viaria para empregados públicos 

• Programa de obtención do permiso de conducir para persoas en risco de exclusión social. 

Programas e accións de 
sensibilización e 
formación 

• Programa “cambio de sentido” 

• Xornadas técnicas de seguridade viaria no ámbito laboral 

• Sensibilización con nenos e nenas na escola galega de prevención. 

• Charlas informativas sobre seguridade viaria en centros sociocomunitarios de benestar 



 

 

 
 

PLAN DE SEGURIDADE VIARIA DE GALICIA 2026-2030 
RESUMO PROVISIONAL 

 16 
 

LIÑA DE ACTUACIÓN ACCIÓN 

Campañas e canles de 
comunicación e 
concienciación 

• Campañas de comunicación de seguridade viaria 

• Canle de difusión de seguridade viaria á cidadanía “Xanela aberta á familia” 

• Realización de campañas de difusión entre o persoal traballador sobre a importancia da 
seguridade viaria 

• Campañas de sensibilización en seguridade viaria dirixidas a pais e fillos 

• Difusión de información no Observatorio de Saúde Pública relacionada coa seguridade 
viaria 

Fomento da mobilidade 
segura 

• Análise da accidentalidade laboral por sinistros de tráfico no marco do Observatorio 
Galego de Condicións  de Traballo  do ISSGA (Instituto de Seguridade  e Saúde Laboral de 
Galicia) 

• Plan de transporte público de Galicia 

LA-5. Resposta ao 
sinistro rápida e 
eficaz 

Reducir os tempos de 
atención e mellorar a 
asistencia 

• Ampliación e mellora dos equipos dos servizos de protección civil e de bombeiros 

• Mellora dos equipos de intervención dos parques de bombeiros en sinistros de tráfico 

• Participación en proxectos para mellorar e optimizar a eficiencia e calidade en actuacións 
sanitarias das vítimas de sinistros de tráfico 

• Elaboración de procedementos de actuación conxunta de primeiros intervenientes en 
sinistros 

• Optimización da resposta ante sinistros de tráfico no medio rural e urbano 

• Plan Galego para a atención a pacientes con traumatismo grave (Código Trauma)  

Asistencia e apoio 
integral ás vítimas 

• Seguimento e mellora da atención prestada a través do Centro de Atención ás 
Emerxencias CAE 112 

• Asistencia psicolóxica a vítimas e familiares 

• Formación para a mellora do coñecemento na atención ao paciente politraumatizado 

• Axuda ás vítimas e familiares no postaccidente. 

Táboa 4. Liñas de acción e accións propostas para o Plan de Seguridade Viaria de Galicia 2026-2030. (Elaboración 
propia). 

ANEXO 1. Índices de perigosidade e de mortalidade 

na rede de estradas de titularidade autonómica de 

Galicia. 

No período 2011-2024 o índice de perigosidade (IP: ACV/100 millóns de vehículos-Km) na rede de 

estradas de titularidade autonómica de Galicia diminuíu un 8%, pasando dun IP de 17,8 no ano 2011 

a un IP de 16,4 en 2024. A evolución deste índice nas catro provincias galegas foi desigual, mentres 

que en Ourense e A Coruña o valor do índice de perigosidade aumentou, en Pontevedra e en Lugo 

diminuíu. 

 

Gráfico 16. Índices de perigosidade en estradas de titularidade autonómica de Galicia (Xunta de Galicia - 
http://conselleriainfraestructurasem.hl1073.dinaserver.com/gl/SeguridadeViariaEnCifras) 

O índice de mortalidade (IM: vítimas mortais/100 millóns de vehículos-Km), a pesar do amplo período 

analizado, non presenta tendencias claras de aumento e/ou descenso en ningunha das provincias. 

Neste sentido, cabe indicar que o tamaño da mostra para o cálculo deste índice é menor que no caso 

do Índice de Perigosidade, de aí que se rexistren continuas fluctuacións. 

 

Gráfico 17. Índices de mortalidade en estradas de titularidade autonómica de Galicia. (Xunta de Galicia - 
http://conselleriainfraestructurasem.hl1073.dinaserver.com/gl/SeguridadeViariaEnCifras) 

